Արձանագրություն  9
08.04.22թ.                                                                                              ք. Ստեփանավան

Ս/թ  ապրիլի 8-ին  Ստեփանավան համայնքի վարչական շենքի նիստերի դահլիճում տեղի ունեցավ Ստեփանավան համայնքի ավագանու երկրորդ նստաշրջանի չորրորդ նիստը:Նիստին մասնակցում էին ավագանու  21 անդամներից 19-ը, համայնքապետարանի բաժնի պետեր, մասնագետներ, համայնքապետարանի աշխատակիցներ:
Համայնքի ղեկավար Արմեն Գրիգորյանը ներկայացրեց օրակարգը՝ 
1. Ստեփանավան համայնքի 2019թ. բյուջեի առաջին եռամսյակի կատարման մասին:
2. ՀՀ Լոռու մարզի Ստեփանավան համայնքի տեղեկան ինքնակառավարման մարիններում և Ստեփանավանի համայնքապետարանի աշխատակազմում կոռուպցիոն ռիսկերի գնահատում  իրականացնելու ծրագիրը հաստատելու մասին:
3. ՀՀ Լոռու մարզի Ստեփանավան համայնքի տեղեկան ինքնակառավարման մարիններում և Ստեփանավանի համայնքապետարանի աշխատակազմում կոռուպցիոն ռիսկերի գնահատում  իրականացնելու նպատակով ինքնագնահատման աշխատանքային հանձնախումբ ձևավորելու մասին:
4. Պետական բյուջեից սուբվենցիա ստանալու նպատակով ծրագրեր ներկայացնելու մասին:
5. Ստեփանավան համայնքի վարչական սահմաններում գտնվող անշարժ գույքի սեփականատիրոջ կամ տիրապետողի իր տիրապետման տակ գտնվող անշաժ գույքի և դրան հարակից ընդհանուր օգտագործման  տարածքի պարտադիր բարեկարգման կարգը սահմանելու մասին:
6. Հողամասի նկատմամբ  համայնքի  սեփականություն ճանաչելու մասին:
7. Ստեփանավան համայնքի վարչական տարածքում արտաքին գովազդ տեղադրելու կարգն ու պայմանները սահմանելու մասին:
8. Ստեփանավան համայնքի վարչական տարածքում  հանրային սննդի կազմակերպման և իրականացման  կանոնները սահմանելու մասին:
9. Ստեփանավան քաղաքային բնակավայր ընդգրկող համայնքում տնային կենդանիներ պահելու և հաշվառելու կաննոները հաստատելու մասին:
10. ՀՀ Լոռու մարզի Ստեփանավան համայնքի համայնքային ենթակայության մանկապարտեզի ծառայությունից օգտվողների համար համայնքի կողմից կամ համայնքի պատվերով մասով ծառայությունների դիմաց փոխհատուցման վճարից ազատելու մասին:
11. ՀՀ Լոռու մարզի Ստեփանավան համայնքի համայնքային ենթակայության մանկապարտեզի ծառայությունից օգտվողների համար համայնքի կողմից կամ համայնքի պատվերով մատուցած ծառայությունների դիմաց փոխհատուցման վճարից ազատելու համար:
12. Ստեփանավան համայնքի բնակիչ Գարիկ Վարդումյանին դրամական աջակցություն տրամադրելու մասին:
13. Համայնքի սոցիալապես անապահով ընտանիքներին սոցիալական  օգնություն հատկացնելու մասին:
14. Ստեփանավան համայնքի ավագանու երկրորդ նստաշրջանի վեցերորդ նիստի գումարման օրը սահմանելու մասին:
Օրակարգի մասին առարկություններ չեղան, այն ընդունվեց միաձայն:Նիստը սկսեց իր աշխատանքը
Լսեցին 23-Ն Ստեփանավան համյնքի 2022թ. բյուջեի առաջին եռամսյակի կատարման մասին
Զեկուցողը Ն. Այվազյանը  ներկայացրեց 2022թ. բյուջեի առաջին եռամսյակի կատարման մասին մանրամասն հաղորդումը:Այն ընդունվեց ի գիտություն
Լսեցին 24 ՀՀ Լոռու մարզի Ստեփանավան համայնքի տեղեկան ինքնակառավարման մարիններում և Ստեփանավանի համայնքապետարանի աշխատակազմում կոռուպցիոն ռիսկերի գնահատում  իրականացնելու ծրագիրը հաստատելու մասին
Զեկուցողը Գ. Ղալաչյանը ներկայացրեց ծրագիրը, մանրամասն նկարագրեց ծրագրի էությունը, որի իրականացման դեպքում նվազում են կոռուպցիոն ռիսկերը:Ավագանու անդամների հետվծրագրի քննարկումից հետո այն ընդունվեց միաձայն:
Լսեցին 25-Ա ՀՀ Լոռու մարզի Ստեփանավան համայնքի տեղեկան ինքնակառավարման մարիններում և Ստեփանավանի համայնքապետարանի աշխատակազմում կոռուպցիոն ռիսկերի գնահատում  իրականացնելու նպատակով ինքնագնահատման աշխատանքային հանձնախումբ ձևավորելու մասին:
Զեկուցողը  Գ. Ղալաչյանը  ներկայացրեց հանձնախմբի կազմը:Ըստ ծրագրի հանձնախմբի կազմում ընդգրկվում են համայնքի ղեկավարը, աշխատակազմի քարտուղարը, ֆինանսական բաժնի պետը, իրավաբանը և ավագանու անդամներ:Համայնքի ավագանին առաջարկեց երկու  ավագանու փոխարեն ընդգրկել 4 ավագանու անդամ:Առաջարկը ընդունվեց և հանձնախմբի կազմում ընդգրկվեց 4 ավագանու անդամ:Հարցը դրվեց քվեարկության և ընդունվեց միձայն:
Լսեցին 26-Ա Պետական բյուջեից սուբվենցիա ստանալու նպատակով ծրագրեր ներկայացնելու մասին
Զեկուցողը ՝ Լ. Քալանթարյանը ներկայացրեց 2022թ սուբվենցիոն ծրագրերով Ստեփանավան համայնքում իրականացվելիք աշխատանքների ցանկը:Համայնքում իրականացվելու են 8 սուբվենցիոն ծրագրեր, որոնց կատարման համար գյուջեից կատարվելու են նպատակային հատկացումներ:Համայնքի ավագանին միձայն քվեարկեց ծրագրերի համար:
Լսեցին 27-Ա Ստեփանավան համայնքի վարչական սահմաններում գտնվող անշարժ գույքի սեփականատիրոջ կամ տիրապետողի իր տիրապետման տակ գտնվող անշաժ գույքի և դրան հարակից ընդհանուր օգտագործման  տարածքի պարտադիր բարեկարգման կարգը սահմանելու մասին:
Զեկուցողը Լ. Քալանթարյանը մանրամասն ներկայացրեց Ստեփանավան համայնքի վարչական սահմաններում գտնվող անշարժ գույքի սեփականատիրոջ կամ տիրապետողի՝ իր տիրապետման տակ գտնվող անշարժ գույքի և դրան հարակից ընդհանուր օգտագործման տարածքի բարեկարգման կարգը:Նա նշեց, որ պարտադիր բարեկարգումը միջոցառումների համախումբ է , որը քաղաքացիների ու հյուրերի համար գեղագիտական տեսք կապահովի փողոցների ու բակերի ճարտարապետական տեսքը կպահպանվի և յուրաքանչյուր բնակչի պարտքն է պահպանել ու բարեկարգել իր բնակության տարածքը:Համայնքի ավագանին քվեարկեց միաձայն կարգից բխող հայտերի ու գործողությունների կատարման մասին:
Լսեցին 28-Ա Հողամասի նկատմամբ  համայնքի  սեփականություն ճանաչելու մասին
Զեկուցողը Ս. Ֆրանգյանը նշեց, որ համայնքային սեփականություն հանդիսացող հողերի հետ կապված կան անճշտություններ:Կոնկրետ 0.17175 հա մակերեսով գյուղատնտեսական նշանակության վարելահողի նկատմամբ կա անճշտություն, քանի որ գոյություն չունեն այլ անձանց պատկանելու  վերաբերյալ որևէ իրավունք հաստատող փաստաթղթեր, այն չի ընդգրկվել համայնքին անհատույց սեփականության իրավունքով փոխանցված հողամասերիցանկում:Ուստի առաջարկվում է նշված հողամասի նկատմամբ ճանաչել համայնքի սեփեկանության իրավունքը և միացնել համայնքի  հողային ֆոնդին:Հարցը դրվեց քվեարկության և համայնքի ավագաին միաձայն քվեարկեց:
Լսեցին 29-Ա Ստեփանավան համայնքի վարչական տարածքում արտաքին գովազդ տեղադրելու կարգն ու պայմանները սահմանելու մասին
Զեկուցողը ՝ Գ. Պապյանը ներկայացրեց արտաքին գովազդ տեղադրելու կարգն ու պայմանները և դրանից բխող գործառույթները:Քննարկումներից հետո համայնքի ավագանին հաստատեց կարգը:
Լսեցին 30-Ա Ստեփանավան համայնքի վարչական տարածքում  հանրային սննդի կազմակերպման և իրականացման  կանոնները սահմանելու մասին
Զեկուցողը Գ. Պապյանը ներկայացրեց Ստեփանավանհամայնքի վարչական տարածքում հանրային սննդի կազմակերպման և իրականացման կանոնները:Քննարկումներից հետո համայնքի ավագանին հաստատեց միձայն:
Լսեցին 31-Ա Ստեփանավան քաղաքային բնակավայր ընդգրկող համայնքում տնային կենդանիներ պահելու և հաշվառելու կաննոները հաստատելու մասին:
Զեկուցողը Լ. Քալանթարյանը ներկայացրեց տնային կենդանիներ պահելու և հաշվառելու կանոնները:Կանոնների կիրառման արդյունքում համայնքում տնային կենդանիների պահելու և հաշվառելու գործընթացը շատ ավելի դյուրին կդառնա և համայնքը կունենա հստակ պատկեր կենդանիների հաշվառման գործում:Միաձայն հաստատվեց բարձրացված հարցը:
Լսեցին 32-Ա ՀՀ Լոռու մարզի Ստեփանավան համայնքի համայնքային ենթակայության մանկապարտեզի ծառայությունից օգտվողների համար համայնքի կողմից կամ համայնքի պատվերով մասով ծառայությունների դիմաց փոխհատուցման վճարից ազատելու մասին:
Զեկուցողը՝ Գ. Ղալաչյանը նշեց, որ համայնքի ղեկավարին է դիմել Ստեփանավան համայնքի բնակից 44-օրյա պատերազմում զոհված Ալեքսանդր Հայրապետյանի այրի Լիլիթ Մարիկյանը խնդրանքով, որ երեխային ազատեն մանկապարտեզի վարձավճարից:Համայնքի ավագանին միձայն կողմ քվեարկեց բարձրացված հարցի համար:
Լսեցին 33 ՀՀ Լոռու մարզի Ստեփանավան համայնքի համայնքային ենթակայության մանկապարտեզի ծառայությունից օգտվողների համար համայնքի կողմից կամ համայնքի պատվերով մատուցած ծառայությունների դիմաց փոխհատուցման վճարից ազատելու համար:
Զեկուցողը՝ Գ. Ղալաչյանըբնշեց ,որ համայնքի ղեկավարին է դիմել Քաշաթաղի շրջանի Որատան  քաղաքից տարհանված  Լիանա Գառնիկի Եղիկյանը իր երեխայի Ժենյա Սամոյլենկոյին մանկապարտեզի վարձավճարից ազատելու մասին խնդրանքով:Նրա ընտանիքը ժամանակավոր  բնակություն է հաստատել Ստեփանավան համայնքի Նժդեհի 19/35 հասցեում:Ամուսինը վիրավորում է ստացել արցախյան 44-օչյա պատերազմում:Նա խնդրել է , որպես տարհանված երեխային անվճար մանկապարտեզ ուղարկելու համար:Համայնքի ավագանին քվեարկեց միաձայն բարձրացված հարցին կողմ: 
Լսեցին 34-Ա Ստեփանավան համայնքի բնակիչ Գարիկ Վարդումյանին դրամական աջակցություն տրամադրելու մասին:
Զեկուցողը ՝ Գ. Ղալաչյանը նշեց, որ համայնքի ղեկավարին է դիմել Ստեփանավան համայնքի բնակիչ Գարիկ Վարդումյանը դրամական աջակցություն ստանալու համար:Գարիկ Վարդումյանը արցախյան պատերազմի ազատամարտիկ է , 2-րդ կարգի հաշմանդամ:Ունի առողջական խնդիրներ և բուժվելու համար անհրաժեշտ է 1500000 ՀՀ դրամ:Գումարի մի մասը հայթայթել է տարբեր կազմակերպություններից և համայնքի ղեկավարից խնդրում է 200000 ՀՀ դրամ:Համայնքի ավագանին ուսումնասիրեց Գ. Վարդումյանի ներկայացրած թղթերը և որոշեց հատկացնել 100000 ՀՀ դրամ:Ավագանին միաձայն հաստատեց 100000 ՀՀ դրամ հատկացնելու մասին:
Լսեցին Համայնքի սոցիալապես անապահով ընտանիքներին սոցիալական  օգնություն հատկացնելու մասին:
Զեկուցողը՝  Գ. Ղալաչյանը նշեց, որ համայնքի ղեկավարին են դիմել համայնքի բնակիչներ Կարինե Դիլանյանը, Արաքսի Պապյանը և Մարինե Այվազյանը խնդրանքով՝ դրամական աջակցություն ցուցաբերելու համար:Համայնքի ավագանին բավարարեց նրանց խնդրանքը և տրամադրելով  30000 ական  ՀՀ դրամ :
Լսեցին Ստեփանավան համայնքի ավագանու երկրորդ նստաշրջանի վեցերորդ նիստի գումարման օրը սահմանելու մասին:
Զեկուցողը ՝ Գ. Զալաչյանը առաջարկեց Ստեփանավան համայնքի ավագանու երկրորդ նստաշրջանի չորրորդ նիստը գումարել մայիսի 13-ին:Ավագանու անդամները կողմ քվեարկեցին նիստի գումարման օրը մայիսի 13-ին անցկացնելու համար:
Օրակարգը սպառվեց, նիստն ավարտեց իր աշխատանքը: 


